
1103/1         BAHASA MELAYU 1 
 

 
1.0 INSTRUMEN PENTAKSIRAN 

 

            Kod Mata Pelajaran : 1103/1 
 Bentuk Ujian : Ujian Subjektif 

 Markah Penuh : 100 Markah 

 Masa : 2 Jam 

 

1.1 REKA BENTUK INSTRUMEN PENTAKSIRAN 

 

Kertas 1 mengandungi 2 bahagian, iaitu Bahagian A dan Bahagian B. 

Bahagian A : Mengandungi 1 soalan (30 markah).  
Soalan wajib dijawab. 

Bahagian B : Mengandungi 4 soalan pilihan (70 markah).  
Calon perlu menjawab 1 soalan sahaja. 

 

2.0 PRESTASI CALON 

 

 2.1 PRESTASI CALON BAHAGIAN A 
 

 2.1.1 Prestasi Keseluruhan 

Pada keseluruhannya, calon memahami tugasan soalan dengan tepat 
dan dapat menghuraikan idea dengan jelas. Bagi calon cemerlang, 
kematangan dalam menyampaikan idea terserlah dengan huraian jelas 
dan contoh yang sesuai. Calon juga dapat membuktikan kemampuan 
mereka menguasai hukum tatabahasa bahasa Melayu. Walau 
bagaimanapun, masih terdapat segelintir calon yang gagal menguasai 
kemahiran menulis dan tidak dapat menyampaikan idea dengan baik 
dan berkesan. 

 
 2.1.2    PRESTASI MENGIKUT KUMPULAN CALON 

Kumpulan Prestasi Tinggi 

Karangan calon menepati tema soalan. Idea dihuraikan dengan jelas 
dan matang, disertakan dengan contoh yang sesuai. Bahasa calon 
pula gramatis dari aspek kata dan ayat, kosa kata luas serta tepat. 
Penggunaan tanda baca betul dan tepat. Wacananya lengkap dan 
unsur bahasa yang digunakan bervariasi. Calon turut menggunakan 
ungkapan menarik. 

 

Kumpulan Prestasi Sederhana 

Jawapan calon masih menepati tugasan berdasarkan bahan 
rangsangan yang diberi. Idea calon masih relevan. Huraian idea masih 
jelas. Calon menggunakan bahasa yang masih gramatis dari aspek 
kosa kata dan ayat. Selain itu, penggunaan kosa kata umum dan 
terhad. Wacananya masih lengkap dan unsur bahasa masih bervariasi. 

2.2 KUPASAN JAWAPAN BAHAGIAN A  

 

Petikan dan grafik di bawah menunjukkan maklumat berkaitan dengan kemalangan 

jalan raya di Malaysia. 

Berdasarkan maklumat tersebut, huraikan pendapat anda tentang kemalangan jalan 

raya di Malaysia. 

Panjang huraian anda hendaklah antara 150 hingga 200 patah perkataan.  

 

 

 

 

 

 

 

 

 

 

 

 

 

 

 

 

 

 

 

 

Calon perlu menulis maklumat bagi menghuraikan faktor / punca berlakunya 

kemalangan jalan raya di Malaysia. Calon dikehendaki menjawab berdasarkan 

maklumat yang diberikan seperti di bawah: 

● penggunaan telefon bimbit semasa memandu  
● kerosakan jalan raya 

Contoh Jawapan Calon Prestasi Tinggi 

Calon menjawab tugasan soalan dengan tepat. Calon dapat menghuraikan faktor / punca 

berlakunya kemalangan jalan raya seperti penggunaan telefon bimbit semasa memandu dan 

kerosakan jalan raya. 

Pada bahagian pengenalan, calon dapat memahami tugasan tentang faktor / punca 

kemalangan jalan raya.  

Pada bahagian huraian idea, kedua-dua idea yang dihuraikan iaitu penggunaan telefon 

bimbit semasa memandu dan kerosakan jalan raya adalah jelas serta matang disertakan 

dengan contoh yang sesuai. 

Calon menggunakan pelbagai jenis ayat yang gramatis. Terdapat penggunaan pelbagai kosa 

kata dan ungkapan yang luas serta tepat, contohnya turapan tar yang tidak rata, seperti enau 

dalam belukar, melepaskan pucuk masing-masing, sudah terang lagi bersuluh, bagai aur 

dengan tebing dan kemalangan jalan raya dapat disifarkan. Selain itu, bahasa yang 

digunakan oleh calon juga bervariasi. Laras yang digunakan sesuai dengan tugasan. 

Pada bahagian penutup, calon berupaya menulis kesimpulan yang mantap dengan 

menyatakan harapan agar kemalangan jalan raya dapat disifarkan demi kesejahteraan rakyat 

Malaysia. 

Contoh Jawapan Calon Prestasi Sederhana 

Pada bahagian pengenalan, calon kumpulan sederhana masih dapat mengenal pasti punca 
kemalangan. 
 
Pada bahagian huraian idea, calon masih menjawab tugasan mengikut kehendak soalan, 
iaitu membincangkan punca kemalangan jalan raya. Idea yang dikemukakan masih relevan, 
huraian juga masih jelas dan contoh yang diberikan masih sesuai. Contohnya, 
“Sesungguhnya kesan kemalangan jalan raya ialah kerosakan jalan raya yang 
mengakibatkan berlaku kematian dan kecederaan di jalan raya.” 
 
Calon menggunakan pelbagai ayat yang masih gramatis tetapi terdapat kesalahan minimum. 

Selain itu, penggunaan kosa kata calon juga umum. Terdapat kesalahan bahasa yang 

minimum seperti “kita haruslah memberhentikan kenderaan semasa pemanduan berjalan 

ketika menerima sebarang mesej atau panggilan (kita haruslah memberhentikan kenderaan 

ketika menerima mesej atau panggilan)” dan “oleh itu, kita dapat mewujudkan negara yang 

aman umpama bagai cendawan tumbuh selepas hujan (oleh itu, kita dapat mewujudkan 

negara yang selamat”. Pengolahan calon juga masih menarik dan pemerengganan masih 

sesuai. 

Pada bahagian penutup, calon masih berupaya menulis kesimpulan dengan menyatakan 

bahawa setiap pihak berperanan mengatasi punca kemalangan jalan raya. 

2.3 CADANGAN/SYOR BAHAGIAN A 

  2.3.1 Calon 

a) Menguasai semua kemahiran dan tema dalam Dokumen Standard 

Kurikulum dan Pentaksiran (DSKP). Buku teks Tingkatan 4 dan 

Tingkatan 5 mestilah menjadi rujukan utama calon. 

b) Membaca bahan seperti majalah, akhbar, jurnal dan karya sastera 

seperti novel serta cerpen untuk menambahkan pengetahuan, 

mematangkan fikiran, mengikuti perkembangan semasa dan 

memantapkan penguasaan bahasa. 

c) Membuat latihan menulis karangan dalam pelbagai format agar 

dapat menguasai semua format karangan dan menyampaikan idea 

dengan bahasa yang gramatis, pengolahan yang menarik serta 

laras bahasa yang betul. 

d) Menguasai kemahiran menganalisis bahan/tugasan. Calon perlu 

meneliti dan memahami semua kata tugas sebelum memilih soalan 

yang hendak dijawab. 

e) Menyenaraikan isi ringkas atau menyediakan rangka jawapan 

sebelum menjawab sesuatu soalan. Rangka jawapan dapat 

membantu calon menepati peruntukan masa. 

  2.3.2 Guru 

a) Menguasai kemahiran dan tema dalam DSKP. Buku teks Tingkatan 

4 dan Tingkatan 5 mestilah menjadi rujukan utama guru. 

b) Merancang pengajaran dan pembelajaran (PdP) bagi 

menyelesaikan sukatan mata pelajaran supaya ulang kaji dan latih 

tubi dapat dilaksanakan dengan berkesan. 

c) Memantapkan asas penulisan karangan murid pada peringkat 

menengah rendah agar mereka memahami cara merangka 

karangan, format menulis karangan dan mengembangkan isi 

dengan lebih berkesan. 

d) Membincangkan pelbagai isu semasa dengan murid semasa PdP 

agar mereka dapat mengemukakan isi-isi yang matang, pemikiran 

kritis dan idea yang analitik dalam karangan. 

e) Memberikan penekanan dan membudayakan aspek koheren dan 

kohesi dalam isi karangan. 

f) Merujuk kepada Kupasan Mutu Jawapan SPM untuk membimbing 

murid.  

2.4 PRESTASI CALON BAHAGIAN B 
 

 2.4.1 Prestasi Keseluruhan 

Sebahagian besar calon dapat menjawab tugasan dengan baik. 
Mereka dapat menyampaikan, menghuraikan dan mengolah idea 
dengan jelas. Calon juga berjaya membuktikan kemampuan dan 
kebolehan menghasilkan karangan yang panjangnya antara 350 
hingga 500 patah perkataan. Calon juga dapat mengemukakan contoh 
yang relevan. Hal ini menunjukkan bahawa calon mempunyai 
pengetahuan yang luas berkaitan dengan tugasan soalan. 

 

 2.4.2 PRESTASI MENGIKUT KUMPULAN CALON 

Kumpulan Prestasi Tinggi 

Calon berjaya menjawab tugasan mengikut kehendak soalan.  
Calon mampu menghuraikan idea dengan jelas dan matang, disertakan 
dengan contoh yang sesuai. Calon menggunakan pelbagai jenis ayat 
yang gramatis dan kosa kata yang luas serta tepat. Gaya bahasa yang 
digunakan juga menarik daripada aspek keindahan bahasa, di samping 
penggunaan ungkapan yang relevan untuk mengukuhkan huraian idea. 
Penggunaan unsur bahasa bervariasi manakala laras bahasa sesuai 
dengan tugasan. Penggunaan tanda baca tepat dan sesuai serta 
kesalahan bahasa minimum. Pengolahan sangat menarik dan 
berkesan. Pemerengganan karangan juga sesuai. 

 

Kumpulan Prestasi Sederhana 

Calon masih menjawab tugasan mengikut kehendak soalan.  
Calon masih mampu menghuraikan idea dengan jelas disertakan 
dengan contoh yang masih sesuai. Calon menggunakan ayat yang 
masih gramatis dan kosa kata umum. Gaya bahasa yang digunakan 
daripada aspek keindahan bahasa masih menarik, di samping 
penggunaan ungkapan masih berkesan. Laras bahasa yang digunakan 
masih sesuai dengan kehendak tugasan. Penggunaan tanda baca 
masih tepat dan sesuai serta kesalahan bahasa minimum. Pengolahan 
masih menarik sementara pemerengganan masih sesuai. 

2.5 KUPASAN JAWAPAN BAHAGIAN B   
 

   Soalan 1 
 

Tulis sebuah karangan yang panjangnya antara 350 hingga 500 patah perkataan. 

 

 

Berdasarkan petikan di atas, bincangkan kepentingan kegiatan tersebut. 
 

 
Calon dikehendaki menghuraikan kepentingan kegiatan kokurikulum seperti yang 
terdapat dalam petikan, iaitu: 

 
● melatih diri untuk berdisiplin 
● mencungkil bakat 
● membina personaliti diri 

 

 

Contoh Jawapan Calon Prestasi Tinggi 

Pada bahagian pengenalan, calon dapat memahami tugasan tentang kepentingan kegiatan 

kokurikulum.  

Pada bahagian huraian idea, calon berjaya menjawab tugasan mengikut kehendak soalan, 

iaitu melatih diri untuk berdisplin, mencungkil bakat dan membina personaliti diri hasil 

penyertaan dalam kegiatan kokurikulum. 

Calon menggunakan pelbagai jenis ayat yang gramatis seperti “kegiatan kokurikulum 

memberi variasi maslahat kepada anak watan, kegiatan kokurikulum yang pragmatik mampu 

melahirkan masyarakat yang menerajui kecemerlangan negara dan nilai murni perlu dipupuk 

dalam jiwa dan nurani masyarakat, Ibarat layar telah terbuka, sauh telah diangkat, kegiatan 

kokurikulum memberi faedah dalam melatih diri pelajar untuk berdisiplin.”  Kosa kata yang 

digunakan juga luas dan tepat. Gaya bahasa yang digunakan menarik daripada aspek 

keindahan bahasa dan penggunaan ungkapan menarik yang tepat, contohnya, “walakian 

begitu, menggapai kejayaan dan pancaroba kehidupan.” Penggunaan peribahasa yang tepat 

contohnya, seperti serumpun bagai serai, seliang bagai buluh,dan seperti burung jentayu, 

patah sayap bertongkat paruh, patah paruh bertongkat dagu, patah dagu bertongkat kuku. 

Penggunaan unsur bahasa bervariasi manakala laras bahasa sesuai dengan tugasan. 

Penggunaan tanda baca juga tepat. 

Pengolahan calon juga sangat menarik dan berkesan. Calon menggunakan pemerengganan 

yang seimbang dan lengkap dengan perenggan pengenalan, perenggan idea dan perenggan 

penutup. 

Pada bahagian penutup, calon berupaya menulis kesimpulan yang mantap dengan 

memberikan cadangan supaya semua pihak memberi penekanan tentang kepentingan 

kegiatan kokurikulum kepada pelajar. 

. 

Contoh Jawapan Calon Prestasi Sederhana 

Pada bahagian pengenalan, calon kumpulan sederhana masih dapat menyatakan 

kepentingan kegiatan kokurikulum. 

 

Pada bahagian huraian idea, calon masih menjawab tugasan mengikut kehendak soalan, 

iaitu membincangkan kepentingan kegiatan kokurikulum. Idea yang dikemukakan masih 

relevan, huraian juga masih jelas dan contoh yang diberikan masih sesuai. Contohnya, 

“Antara kelebihan pelajar menyertai kegiatan kokurikulum termasuklah memberi peluang 

kepada pelajar bagi melatih diri untuk berdisiplin.” 

Calon menggunakan pelbagai ayat yang masih gramatis tetapi terdapat kesalahan 

minimum. Selain itu, penggunaan kosa kata calon juga umum. Terdapat kesalahan bahasa 

yang minimum seperti “apabila mereka melibatkan diri dalam sukan, tamsilnya mereka 

mewakili sekolah dalam acara bola sepak (apabila mereka melibatkan diri dalam bidang 

sukan, tamsilnya mereka mewakili sekolah dalam pertandingan bola sepak)”. Pengolahan 

calon juga masih menarik dan pemerengganan masih sesuai. 

Pada bahagian penutup, calon masih berupaya menulis kesimpulan dengan 

mencadangkan kegiatan kokurikulum harus diberikan pendedahan awal kepada para murid. 

Soalan 2 

 

 

 

 

 

 

 

 

 

 

 

 

 

 
Calon dikehendaki menghuraikan cara menghargai jasa ibu bapa seperti yang 
terdapat dalam petikan iaitu: 

 
● menghubungi atau menziarahi mereka 
● membawa mereka melancong 
● meraikan hari-hari istimewa ibu bapa 

Contoh Jawapan Calon Prestasi Tinggi 

Pada bahagian pengenalan, calon dapat memahami dan menghuraikan tugasan tentang 

cara menghargai ibu bapa.  

 

Pada bahagian huraian idea, calon berjaya menjawab tugasan mengikut kehendak soalan, 

iaitu menghuraikan cara menghargai ibu bapa dengan menghubungi atau menziarahi 

mereka, membawa mereka melancong dan meraikan hari-hari istimewa mereka.  

 

Calon menggunakan pelbagai jenis ayat yang gramatis seperti “Kita juga dapat melakar lebih 

banyak kenangan buat kotak ingatan bersama-sama pada masa depan dan impaknya, dapat 

mempersembahkan pengalaman berharga yang baru untuk dirasai oleh mereka”.  Kosa kata 

yang digunakan juga luas dan tepat. Gaya bahasa yang digunakan menarik dari aspek 

keindahan bahasa dan penggunaan ungkapan menarik yang tepat, contohnya, “menzahirkan 

sokongan emosi, dan tangkapan foto”.  

 

Penggunaan unsur bahasa bervariasi manakala laras bahasa sesuai dengan tugasan. 

Penggunaan tanda baca juga tepat. Pengolahan calon juga sangat menarik dan berkesan. 

Calon menggunakan pemerengganan yang seimbang dan lengkap dengan perenggan 

pengenalan, perenggan idea dan perenggan penutup. 

 

Pada bahagian penutup, calon berupaya menulis kesimpulan yang mantap dengan 

menasihati anak-anak agar menghargai dan mengasihi ibu bapa sebagaimana ibu bapa 

mengasihi dan menyayangi anak-anak. 

Contoh Jawapan Calon Prestasi Sederhana 

Pada bahagian pengenalan, calon kumpulan sederhana masih dapat membincangkan cara 

menghargai ibu bapa. 

 

Pada bahagian huraian idea, calon masih menjawab tugasan mengikut kehendak soalan, 

iaitu cara menghargai ibu bapa dengan menghubungi atau menziarahi mereka, membawa 

mereka melancong dan meraikan hari-hari istimewa mereka. Idea yang dikemukakan masih 

relevan, huraian juga masih jelas dan contoh masih sesuai. Contohnya, “sebagai contoh, 

apabila anak-anak mempunyai cuti pada waktu bekerja anak-anak boleh datang ke rumah ibu 

bapa mereka untuk meluangkan masa bersama ibu bapa mereka.” 

 

Calon menggunakan pelbagai ayat yang masih gramatis tetapi terdapat kesalahan minimum. 

Selain itu,penggunaan kosa kata calon juga umum. Terdapat kesalahan bahasa seperti, “buka 

tirai, mari kita bincangkan,meniti kondufikasi hujah yang seterusnya, memberikan kebahagian 

(kebahagiaan).” Pengolahan calon juga masih menarik dan pemerengganan masih sesuai. 

 

Pada bahagian penutup, calon masih berupaya menulis kesimpulan dengan menyarankan 

anak-anak menghargai jasa ibu bapa agar hubungan kekeluargaan dapat dieratkan. 

Soalan 3 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Berdasarkan petikan di atas, bincangkan faktor-faktor berlakunya aktiviti tersebut. 

 

Calon dikehendaki menghuraikan langkah-langkah menjaga alam sekitar, iaitu: 

● kitar semula 

● tidak mencemari sungai / menjaga kebersihan sungai 

● tidak melakukan penerokaan hutan / gunung / cerun / pembangunan 

terancang di kawasan bukit / gunung 

Contoh Jawapan Calon Prestasi Tinggi 

Pada bahagian pengenalan, calon dapat memahami tugasan berkaitan langkah-langkah 

menjaga alam sekitar. 

Pada bahagian huraian idea, calon berjaya menjawab tugasan mengikut kehendak soalan, 

iaitu langkah-langkah menjaga alam sekitar seperti kitar semula, tidak mencemari sungai / 

menjaga kebersihan sungai dan tidak melakukan penerokaan hutan / gunung / cerun / 

pembangunan terancang di kawasan bukit / gunung. 

 

Calon menggunakan pelbagai jenis ayat yang gramatis seperti, “khazanah alam kita kian 

terhakis saban hari angkara tangan manusia, semua pihak perlulah berganding bahu 

umpama sakit sama mengaduh, luka sama menyiuk dalam usaha menjaga alam sekitar.” 

Penggunaan kosa kata yang menarik dan tepat, contohnya, flora dan fauna diancam 

kepupusan, hidupan liar kehilangan habitat, serampang dua mata. Penggunaan unsur 

bahasa bervariasi manakala laras bahasa sesuai dengan tugasan. Penggunaan tanda baca 

juga tepat. 

Pengolahan calon juga sangat menarik dan berkesan. Calon menggunakan pemerengganan 

yang seimbang dan lengkap dengan perenggan pengenalan, perenggan idea serta 

perenggan penutup. 

Pada bahagian penutup, calon berupaya menulis kesimpulan yang mantap dengan 

menyarankan semua pihak agar berganding bahu dalam usaha menjaga alam sekitar. 

Contoh Jawapan Calon Prestasi Sederhana 

Pada bahagian pengenalan, calon kumpulan sederhana masih dapat membincangkan 

langkah-langkah menjaga alam sekitar. 

 

Pada bahagian huraian idea, calon masih menjawab tugasan mengikut kehendak soalan, 

iaitu membincangkan langkah-langkah menjaga alam sekitar. Idea yang dikemukakan masih 

relevan, huraian juga masih jelas dan contoh masih sesuai. Contohnya, “alam sekitar akan 

kelihatan sangat bersih dengan adanya tempat kitar semula yang telah disediakan oleh pihak 

kerajaan dan sebagai contohnya tempat pembuangan kitar semula seperti 3R.” 

 

Calon menggunakan pelbagai ayat yang masih gramatis tetapi terdapat kesalahan minimum. 

Selain itu, penggunaan kosa kata calon juga umum. Terdapat kesalahan bahasa seperti, 

“dengan ini, pihak kerajaan perlu menguatkuasakan undang-undang atau dikenakan saman 

kepada manusia yang tidak bertanggungjawab dalam menjaga alam sekitar (dengan ini, pihak 

kerajaan perlu menguatkuasakan undang-undang terhadap manusia yang tidak 

bertanggungjawab dalam menjaga alam sekitar), Oleh itu ia juga boleh menarik minat kepada 

generasi yang muda untuk tidak mencemarkan alam sekitar (Oleh itu, hal ini juga boleh 

menarik minat generasi yang muda untuk tidak mencemarkan alam sekitar.)” Pengolahan 

calon juga masih menarik dan pemerengganan masih sesuai. 

 

Pada bahagian penutup, calon masih berupaya menulis kesimpulan dengan memberikan 

penekanan tentang penjagaan alam sekitar.   



Bahasa Melayu 1103/1   29    Kupasan Mutu Jawapan SPM 2023 

 

Soalan 4 

 

 

 

 

 

 

 

 

 

 

 
 

Calon dikehendaki menghuraikan bentuk-bentuk bantuan yang boleh disalurkan 

kepada mangsa-mangsa banjir. 

 

 

Contoh Jawapan Calon Prestasi Tinggi 

Pada bahagian pengenalan, calon dapat memahami tugasan tentang bentuk bantuan yang 

boleh disalurkan kepada mangsa-mangsa banjir. 

 

Pada bahagian huraian idea, calon berjaya menjawab tugasan mengikut kehendak soalan, 

iaitu tentang bentuk bantuan yang boleh disalurkan kepada mangsa banjir seperti “Kita boleh 

memberikan bantuan dalam bentuk sumbangan bahan-bahan makanan serta pakaian harian, 

Kementerian Kesihatan Malaysia perlulah melakukan pemeriksaan kesihatan secara berkala 

terhadap mangsa banjir.” 

Calon menggunakan pelbagai jenis ayat yang gramatis seperti, “sesuai dengan peribahsa 

Melayu iaitu malang tidak berbau, beberapa negeri di negara kita kerap kali menghadapi 

hujan lebat secara tiba-tiba yang berpanjangan sehingga beberapa hari”. Kosa kata yang 

digunakan juga luas dan tepat. Gaya bahasa yang digunakan menarik daripada aspek 

keindahan bahasa dan penggunaan ungkapan menarik yang tepat, contohnya, “kestabilan 

emosi, pendidikan adalah merupakan senjata paling ampuh yang mampu untuk mengubah 

dunia, pembinaan generasi masa hadapan yang berdikari dan berpendidikan tinggi.” 

Penggunaan unsur bahasa bervariasi manakala laras bahasa sesuai dengan tugasan. 

Penggunaan tanda baca juga tepat. 

Pengolahan calon juga sangat menarik dan berkesan. Calon menggunakan pemerengganan 

yang seimbang dan lengkap dengan perenggan pengenalan, perenggan idea serta 

perenggan penutup. 

Pada bahagian penutup, calon berupaya menulis kesimpulan yang mantap dengan 

menyarankan agar masyarakat mempunyai sifat pemurah dalam menyalurkan sumbangan 

pada mangsa-mangsa banjir.  

Contoh Jawapan Calon Prestasi Sederhana 

Pada bahagian pengenalan, calon kumpulan sederhana masih dapat menghuraikan bentuk 
bantuan yang boleh disalurkan kepada mangsa banjir. 
 
Pada bahagian huraian idea, calon masih menjawab tugasan mengikut kehendak soalan, 
iaitu menghuraikan bentuk-bentuk bantuan yang boleh disalurkan kepada mangsa banjir. Idea 
yang dikemukakan masih relevan, huraian juga masih jelas dan contoh masih sesuai. 
Contohnya, “Dengan adanya bantuan kewangan, penghulu kawasan dapat membina pusat 
pemindahan lain atau mengubah suai pusat pemindahan dan barang kemudahan”. 
 
Calon menggunakan pelbagai ayat yang masih gramatis tetapi terdapat kesalahan minimum. 
Selain itu, penggunaan kosa kata calon juga umum. Terdapat kesalahan bahasa yang 
minimum seperti, “saling bantu-membantu (bantu-membantu) dan di kalangan (dalam 
kalangan) pusat pemindahan (pusat perpindahan).” Pengolahan calon juga masih menarik 
dan pemerengganan masih sesuai. 
 
Pada bahagian penutup, calon masih berupaya menulis kesimpulan dengan menegaskan 
bahawa bantuan kepada mangsa banjir perlu disalurkan oleh pelbagai pihak agar dapat 
mengurangkan tekanan dalam diri mangsa dan meringankan beban mereka.  

2.6 CADANGAN/SYOR BAHAGIAN B 

 2.6.1 Calon 

a) Menguasai kemahiran dan tema dalam DSKP. 

b) Menjadikan buku teks Tingkatan 4 dan Tingkatan 5 sebagai 

rujukan utama. 

c) Membaca bahan bacaan seperti majalah, akhbar, jurnal dan karya 

sastera untuk menambahkan pengetahuan, mematangkan fikiran, 

mengikuti perkembangan semasa serta memantapkan 

penguasaan bahasa. 

d) Menguasai kemahiran membaca. Calon perlu meneliti dan 

memahami semua kata tugas sebelum memilih soalan yang 

hendak dijawab. 

e) Membuat latihan penulisan karangan. 

f) Menyediakan rangka jawapan sebelum menjawab soalan. 

  2.6.2 Guru 

a) Menguasai kemahiran dan tema dalam DSKP. 

b) Menjadikan buku teks Tingkatan 4 dan Tingkatan 5 sebagai 

rujukan utama. 

c) Merancang PdP yang berkesan. 

d) Memantapkan asas penulisan karangan kepada murid pada 

peringkat menengah rendah agar mereka dapat menghasilkan 

karangan yang berkualiti. 

e) Membincangkan pelbagai isu semasa dengan murid semasa PdP 

untuk menghasilkan karangan yang matang. 

f) Merujuk kepada Kupasan Mutu Jawapan SPM untuk membimbing 

murid.  

Penghargaan 
 

PENGERUSI: 

ENCIK BASRI BIN HASSAN 

 

URUS SETIA: 

PUAN HABIDAH@ABIDAH BINTI IBRAHIM 

DR. HABIBAH BINTI MAT REJAB 

DR. JAIN BIN CHEE 

PUAN AIMI MAHFUZAH BINTI MOHD. KAMALLUDEEN 

PUAN ZALIHA BINTI MOHAMAD 

 

EDITOR: 

ENCIK MOHD FATHI BIN ADNAN 

PUAN NORAZAH BINTI BIDI 

PUAN NORHATINI BINTI SHAARI 

PUAN FAIZAH BINTI SAMAD 

ENCIK IZZAT ISMAIL BIN IDRIS 

ENCIK MAHADI BIN MAHMOD  

PUAN ANGELIN CHIAH YONG LE 

PUAN TAN SHAN XI 

PUAN ALFIAH BINTI SALIM 

ENCIK MOHD NOR FAIZALL BIN AMIR 

 

PANEL PENULIS: 

KP & KPB BAHASA MELAYU SPM KERTAS 2 

KP & KPB BAHASA INGGERIS SPM KERTAS 2 

KP & KPB SEJARAH SPM KERTAS 2 

KP & KPB MATEMATIK SPM KERTAS 2 

KP & KPB MATEMATIK TAMBAHAN SPM KERTAS 1 

KP & KPB MATEMATIK TAMBAHAN SPM KERTAS 2 

KP & KPB KIMIA SPM KERTAS 2 

KP & KPB BAHASA CINA SPM KERTAS 1 

KP & KPB BAHASA CINA SPM KERTAS 2 


